
				এই পাতাটির মুদ্রণ সংশোধন করা প্রয়োজন। 
kr\! মহাভাগবত ।
তন্নিমেষেই কোটি কোটি প্রমথ ও ভূতগণ সেই স্থানে আগমন করত যজ্ঞ বিনাশ ও দেবগণকে প্রহার করিতে লাগিল । অতঃপর কালান্তক যমের স্তায় এক ভয়ঙ্কর পুরুষ আগমন করিয়া সকল দেবতাকে পরাজয় করিলে, বিষ্ণু প্রভৃতি প্রধান প্রধান দেবগণ কম্পিত কলেবরে মুকের স্যায় দণ্ডায়মান রহিলেন। সেই বীরের মস্তক গগণ পর্য্যন্ত উন্নত, অপরিমিত বলশালী ; সে ক্ষণ মাত্রেই প্রজাপতি দক্ষের মুণ্ড নখাঘাতে ছেদ করিলে, অপরাপর ভীমকৰ্ম্ম রুদ্রগণ যজ্ঞীয় উপচার সকল বিনষ্ট করিল। আমরা অন্তঃপুরচারিণী রমণী, সেই সকল দর্শন করিয়া, শোকে ও ভয়ে “হ হতাস্মি” বলিয়া উচ্চৈঃস্বরে রোদন করিতে লাগিলাম। তখন বিধাতা স্বীয় অঙ্গজের দুর্দশ দেখিয়া ব্যথিত হৃদয়ে শোকাকুল হইয়। কৈলণসধামে শিবালয়ে উপস্থিত, এবং বিধিমতে স্তব করত আশুতোষকে পরিতোষ করিয়া যজ্ঞস্থানে আনয়ন করিলেন। তথায় সতীর মৃত দেহাবলোকনে শস্কর বহুবিধ বিলাপ করিতে লাগিলেন। তখন হিরণ্যগর্ভ বলিতে লাগিলেন, হে দেব ! আপনি কৃপাবলোকনে দক্ষের জীবন দান, ও যজ্ঞ পূর্ণ করুন। ব্ৰহ্মার এবম্বিধ বাক্য শ্রবণ করিয়া দুতকে অনুমতি করিলেন, রে দূত একটা ছাগমুণ্ড আনয়ন করিয়া দক্ষের স্কন্ধে যোজন কর ; আমার কৃপাবলে এই ক্ষণেই জীবিত হইবে, এবং পুরোধাকে আনয়ন পূর্বক পুনরায়োজন করত যজ্ঞপূর্ণ কর। ধূর্জটার এই বাক্য শ্রবণ করিয়া, সকলেই হৃষ্টচিত্ত হইলেন। হে অঙ্গজে ! গত নিশিতে আমি এইপ্রকার স্বপ্ন দর্শন করিয়া যে কিপর্য্যন্ত ভীত হইয়াছি, তাহ বর্ণনাতীত, কি জানি

